
МУНОСАБАТ

ТЕРГОВ СУДЬЯСИ:

Бекор бўлган 
БУЙРУҚ

Моҳият
Янги қонун: жамоат 

тартибини сақлашга 
қаратилган

Мамлакатимизда фуқароларнинг ҳуқуқлари, 
эркин лик лари ва қонуний манфаатларини амалда ка-
фолатли таъминлаш, уларни турли хил хавф-хатар-
лардан муҳофаза қилишга алоҳида эътибор қаратил-
моқда. Хусусан, юртимизда тинчлик-осойишталикни 
мус таҳкамлаш, жамоат тартибини таъминлаш бо-
расида тизимли ишлар амалга оширилиб, сўнгги йил-
ларда соҳага доир 100 дан ортиқ қонун ҳужжатлари 
қабул қилинди.

шунингдек, ўқотар бўлмаган қурол 
турларининг қонунга хилоф муомаласи 
олдини олиш самарадорлигини оширади

Жумладан, «Қурол тўғри
сида»ги қонун доирасида 
қурол ва унинг ўқ-дорилари 
муомаласи билан боғлиқ му
носабатларни тартибга со
лиш, шунинг дек, қуролнинг 
қонунга хилоф муомаласи 
олдини олиш механизмини 
такомиллаштириш юзасидан 
тизимли чора-тадбирлар 
амалга оширилди.

Бу ўринда Олий Маж
лис Сенатининг эллик ик

кинчи ялпи мажлисида 
«Қурол тўғрисидаги қо-
нунчилик такомиллашти-
рилиши муносабати билан 
Ўзбекистон Республикаси 
Маъмурий жавобгарлик 
тўғрисидаги кодексининг 
2201-моддасига қўшимча 
киритиш ҳақида»ги қонун 
сенаторлар томонидан маъ
қулланганини алоҳида таъ
кидлаш лозим.

(Давоми 3-бетда) 

Қонунчиликдаги 
янгиликлар

Олий Мажлис Қонунчилик палатасининг навбатдаги 
мажлисида бир қатор муҳим қонун лойиҳалари кўриб 
чиқилди ва депутатлар томонидан қабул қилинди.

Парламент фаолияти

ШАҲАРСОЗЛИККА ОИД ТАЛАБЛАРНИ 
БУЗГАНЛИК УЧУН ЖИНОИЙ 

ЖАВОБГАРЛИК БЕЛГИЛАНМОҚДА
“Сейсмик хавфсизлик-

ни таъминлаш тизими та-
комиллаштирилиши муно-
сабати билан Ўзбекистон 
Республикасининг айрим 
қонун ҳужжатларига ўзгар-
тиришлар киритиш тўғри-
сида”ги қонун лойиҳасига 
мувофиқ Жиноят, Жино-
ят-процессуал ҳамда Маъ-
мурий жавобгарлик тўғри-
сидаги кодексларга ҳамда 

“Лицензиялаш, рухсат бе-
риш ва хабардор қилиш 
тартиб-таомиллари тўғри-
сида”ги қонунга шаҳарсоз-
ликка оид қонунчилик та-
лабларини бузганлик учун 
жиноий ва маъмурий жа-
вобгарликни кучайтириш-
ни назарда тутувчи ўзгар-
тириш ҳамда қўшимчалар 
киритилмоқда. 

(Давоми 2-бетда) 

Мамлакатимизда амалга оширилаётган суд-
ҳуқуқ ислоҳотлари замирида аввало, инсон қадрини 
улуғлаш, фуқароларнинг ҳуқуқ ва эркинликлари, қо-
нуний манфаатларини кафолатли таъминлаш каби 
эзгу мақсадлар мужассам.

Аллоҳ таолога беадад шукрлар бўлсинки, мамла-
катимизда диний-маърифий соҳада амалга ошири-
лаётган тизимли ислоҳотлар, хайрли ишлар барча 
мўмин-мусулмонларни мамнун этмоқда. Янгидан қури-
лаётган, обод бўлаётган масжидлар киши баҳри дили-
ни очади, кўнгилларга сурур бағишлайди.

(Давоми 4-бетда) 

Қурбон ҳайити фазилатлари

алблар қувонч ва 
сурурга тўладиган айём
Ј

Меҳнат қонунчилиги

ХОДИМ ИШГА ТИКЛАНДИ
Янги таҳрирдаги Конституциямизнинг 42-модда-

сига кўра, ҳар ким муносиб меҳнат қилиш, касб ва фа-
о лият турини эркин танлаш, хавфсизлик ва гигиена 
талаб ларига жавоб берадиган қулай меҳнат шароит-
ларида ишлаш, меҳнати учун ҳеч қандай камситиш-
ларсиз ҳамда меҳнатга ҳақ тўлашнинг белгиланган 
энг кам миқдоридан кам бўлмаган тарзда адолатли 
ҳақ олиш, шунингдек, ишсизликдан қонунда белгилан-
ган тартибда ҳимояланиш ҳуқуқига эга.

(Давоми 3-бетда) 

Дилдора ПЎЛАТОВА, 
жиноят ишлари бўйича 

Урганч шаҳар суди судьяси

Шу йилнинг 10 июнь куни имзоланган «Тезкор-қидирув ҳамда 
тергов фаолиятида шахснинг ҳуқуқ ва эркинликларини ишонч-
ли ҳимоя қилиш кафолатларини янада кучайтириш чора-тад-
бирлари тўғрисида»ги Президент Фармони судлар фаолиятида 
очиқлик, шаффофликни таъминлаш билан бир қаторда, фуқаро ва 
тадбиркорларнинг ҳуқуқ ҳамда қонуний манфаатларини ҳимоя қи
лиш кафолатларини янада кучайтиришга хизмат қилади.

(Давоми 2-бетда) 

ТИЗИМДА ЯНГИ ИНСТИТУТ

Қонун кўмагиМаълумки, судлар зим-
масидаги муҳим вазифа-
лардан бири амалдаги қо-
нунлар талабидан келиб 
чиқиб, тадбиркорлик субъ-
ектларининг ҳуқуқ ва 
эркинлик лари ҳамда қону-
ний манфаатларини ка-
фолатли ҳимоя қилишдан 
иборатдир. Айниқса, иқти-
содий судлар томонидан 
тадбиркорлик фаолияти 
билан боғлиқ ҳар бир иш 
соҳа вакиллари ҳуқуқлари 
устуворлиги принципи асо-
сида кўриб чиқилиб, адо-
латли ҳал этилмоқда.

ЄАРИЙБ

2миллиард 
сўм

суд томонидан тадбиркорга 
ундириб берилди

ИНСОН ҲУҚУҚЛАРИ БЎЙИЧА ТЎРТИНЧИ АНЪАНАВИЙ 
САМАРҚАНД ФОРУМИ ИШТИРОКЧИЛАРИГА

САМАРҚАНД ФОРУМИ: ЭКОЛОГИК МУАММОЛАР 
ЕЧИМИНИ ТОПИШ ЙЎЛИДА МУҲИМ ҚАДАМ

Ҳурматли Форум иштирок
чилари!

Хонимлар ва жаноблар!
Авваламбор, “Экологик 

таҳдидлар: ўзгараётган дунё-
да инсон ҳуқуқларининг ис
тиқболи ва барқарор ечим
ларни излаш” мавзусидаги 
инсон ҳуқуқлари бўйича тўр
тинчи анъанавий Самарқанд 
форумининг барча иштирок
чилари ва меҳмонларини са
мимий қутлайман.

Юртимизда илк бор 2018 
йилда ўтказилган Инсон 
ҳуқуқлари бўйича Осиё фо
руми жаҳон амалиётига ўзига 
хос “Самарқанд руҳи”ни олиб 
кирди десак, ҳеч муболаға 
бўлмайди. Шу тариқа инсон 
ҳуқуқлари соҳасидаги энг 
долзарб муаммоларга бағиш-
ланган Самарқанд форумла
рини ўтказиш яхши анъана 
тусини олди.

Анжуманда Бирлашган 
Миллатлар Ташкилоти ва 
унинг ихтисослашган тузил
малари, Европада хавф
сизлик ва ҳамкорлик таш
килоти, Европа Иттифоқи, 
Ислом ҳамкорлик ташкилоти, 
Шанхай ҳамкорлик ташки
лоти, Мус тақил Давлатлар 
Ҳамдўстлиги, Иқтисодий 
ҳамкорлик ташкилоти, Оси
ёда ҳамкорлик ва ишонч чо
ралари бўйича кенгаш, Тур
кий давлатлар Парламент 
Ассамблеяси, шунингдек, 
таниқли хорижий давлат ва 

жамоат арбоблари, инсон 
ҳуқуқлари соҳасидаги етакчи 
экспертлар иштирок этаётга
ни айниқса аҳамиятлидир.

Ҳурматли анжуман қатнаш
чилари!

Яхши маълумки, глобал 
иқлим ўзгариши оқибатида 
сайёрамизда кескин экологик 
вазият юзага келди. Ичим
лик суви тақчиллиги, атроф-
муҳит ифлосланиши, тупроқ 
емирилиши, кучли чанг ва қум 
бўронлари, биохилма-хил
ликнинг йўқолиши, қишлоқ 
хўжалиги ҳосилдорлигининг 
пасайиши каби муаммолар 
тобора авж олмоқда.

Барча қитъаларда ва мам
лакатларда бу жараёнлар
нинг салбий таъсири янада 
кучайиб бормоқда. Айниқса, 
ҳаво ҳароратининг ошиши 
жаҳондаги ўртача кўрсаткич
дан икки баробар кўп бўлган 
ва Орол фожиасини бошидан 
кечираётган Марказий Осиё 
минтақасида бунинг оқибат
лари яққол сезилмоқда.

Экологик инқироз Барқарор 
ривожланиш мақсадларига 
эришиш йўлидаги энг асосий 
тўсиқ ва таҳдидга айланди, 
глобал миқёсда қашшоқлик 
билан боғлиқ муаммолар 
кўпаймоқда, инсоннинг соғ
лиқ, тоза сув, озиқ-овқат ва 
уй-жойга бўлган ҳуқуқларини 
таъминлаш хавф остида қол
моқда. Бундан аввало, ижти
моий ҳимояга муҳтож қатлам, 

хусусан, ногиронлиги бўлган 
шахслар, кексалар, аёллар 
ва болалар жиддий азият 
чекмоқда.

Албатта, иқлим ўзгариши 
оқибатида инсон ҳуқуқларига 
етказиладиган зарарни ке
скин камайтириш учун жаҳон 
мамлакатлари биргаликда 
самарали чоралар кўриши 
керак. Келажак авлодлар 
тақдири учун барчамиз улкан 
масъулиятни ўз зиммамизга 
оладиган вақт келди.

Париж битимида таъкид
ланганидек, иқлим ўзгари
шига қарши чоралар кўрила
ётганида, давлатлар инсон 
ҳуқуқларини ҳурмат қилиши, 
рағбатлантириши ва ҳимоя 
қилиши, асосий диққат-эъти
борини мазкур соҳадаги маж
буриятларини бажаришга қа
ратишлари лозим.

Ҳурматли меҳмонлар!
Янги Ўзбекистонда иқлим 

ўзгариши муаммолари би
лан курашиш барқарор ри
вожланишни таъминлашнинг 
энг муҳим омилига айланди. 
Биз имкон қадар бундай жа
раёнларнинг олдини олиш ва 
уларнинг салбий таъсирини 
юмшатиш бўйича зарур чора
ларни кўрмоқдамиз.

Янги таҳрирда қабул қи
линган Конституциямизда ин
соннинг қулай атроф-муҳитга 
бўлган ҳуқуқи алоҳида бобда 
мустаҳкамланган. Давлат
нинг атроф-муҳитни яхши

(Давоми 3-бетда) 

лаш, тиклаш ва муҳофаза 
қилиш, экологик мувозанатни 
сақлаш бўйича вазифаларни 
амалга ошириш мажбурият
лари белгилаб қўйилган.

Шунингдек, Оролбўйи 
минтақасининг экологик ти
зимини муҳофаза қилиш ва 
тиклаш, минтақани ижтимо
ий ва иқтисодий жиҳатдан 
ривож лантириш, мамлакати
мизда “яшил” иқтисодиётга 
ва углерод нейтраллигига 
ўтиш масалаларига алоҳида 
эътибор қаратилмоқда.

Жумладан, 2030 йилга бо
риб мамлакатимиз энерге
тика балансида қайта тикла
нувчи энергия қувватини 
40 фоизга етказишни режа
лаштирганмиз. “Яшил макон” 
умуммиллий лойиҳаси дои
расида Ўзбекистонда 1 мил
лиард туп кўчат экилмоқда. 
Орол денгизининг қуриган ту
бида 2 миллион гектар май
донда ўрмонзорлар барпо 
этдик.

Шуни алоҳида таъкид
лашни истардимки, бизнинг 
саъй-ҳаракатларимизни жа
ҳон ҳамжамияти кенг қўл
лаб-қувватламоқда. Хусусан, 
Бирлашган Миллатлар Таш
килоти Бош Ассамблеяси то
монидан “Оролбўйи минтақа
сини экологик инновация лар 
ва технологиялар ҳудудига 
айлантириш”, “Марказий 
Осиё экологик муаммолар 
қаршисида: барқарор ривож-

ланиш ва фаровонлик йўли
да минтақавий бирдамликни 
мус таҳкамлаш” каби муҳим 
резолюциялар бир овоздан 
қабул қилинди.

Ҳеч шубҳасиз, инсоният 
тўқнаш келаётган иқлим би
лан боғлиқ кескин муаммо
лар оқибатларини юмшатиш 
инсон ҳуқуқлари соҳасидаги 
халқаро ҳамкорликнинг усту
вор йўналишларидан бири 
бўлиб қолади.

Шу боис, Бирлашган Мил
латлар Ташкилоти Бош Ас
самблеясининг “Марказий 
Осиёда иқлим ўзгаришининг 
салбий оқибатларига қарши 
курашиш шароитида инсон 
ҳуқуқларини ҳимоя қилиш 
тўғрисида”ги резолюциясини 
ишлаб чиқиш ва илгари су
риш бўйича ташаббусимизни 
қўллаб-қувватлайсизлар, деб 
ишонаман.

Сиз, азизлар Форум даво
мида глобал миқёсда эколо
гик вазият барқарорлигини 
сақлаш, инсон ҳуқуқ ва ман
фаатларига хизмат қилади
ган янги амалий таклифлар
ни ишлаб чиқасизлар, деб 
ишонаман.

Фурсатдан фойдаланиб, 
барчангизга сиҳат-саломат
лик, бахт ва омад, Форум 
ишига улкан муваффақият 
тилаб қоламан.

Шавкат МИРЗИЁЕВ,
Ўзбекистон Республикаси 

Президенти

Кўҳна ва навқирон Са-
марқанд шаҳри яна бир 
нуфузли халқаро форумга 
мезбонлик қилди. Инсон 
ҳуқуқлари бўйича IV Са-
марқанд форуми «Эколо-
гик муаммолар: ўзгарувчан 
дунё да инсон ҳуқуқлари ке-
лажаги, барқарор ечимлар 
топиш» мавзусига бағиш-
ланди.

Форум Инсон ҳуқуқлари бўйича Ўзбе
кистон Республикаси Миллий маркази, 
Адлия вазирлиги ва «Тараққиёт стратегия-
си» маркази томонидан, ҳамкор халқаро 
ташкилотлар, жумладан, БМТнинг Инсон 
ҳуқуқлари бўйича Олий комиссари бош-
қармаси, Инсон ҳуқуқлари бўйича Олий 
комиссарининг Марказий Осиё бўйича 
минтақавий бюроси, БМТнинг Ўзбекистон
даги жамоаси, ЕХҲТ Демократик инсти
тутлар ва инсон ҳуқуқлари бўйича бюроси, 
ЕХҲТнинг Ўзбекистондаги лойиҳалари му

вофиқлаштирувчиси, ИҲТ, ШҲТ, МДҲ, ЕИ, 
Иқтисодий ҳамкорлик ташкилоти, Осиёда 
ҳамкорлик ва ишонч чоралари бўйича кен
гаш, Туркий тилли давлатлар парламент 
ассамблеяси, Фридрих Эберт жамғарма
си, Конрад Аденауэр жамғармаси қўл
лаб-қувватлаши билан ташкил этилди.

Ўзбекистон Республикаси Президенти 
Шавкат Мирзиёев форум иштирокчила
рига табрик йўллади. Табрикни Прези
дентнинг матбуот котиби Шерзод Асадов 
ўқиб эшиттирди.

Олий Мажлис Қонунчилик палатаси 
Спикерининг биринчи ўринбосари, Инсон 
ҳуқуқлари бўйича Ўзбекистон Республи
каси Миллий маркази директори Акмал 
Саидов иқлим ва инсон ҳуқуқлари муам
молари муҳокама қилинган ушбу халқаро 
анжуманни ташкил этиш ташаббуси Ўз
бекистон Президентининг БМТнинг Иқ
лим ўзгариши бўйича конференциясида
ги (СOP28) нутқида илгари сурилганини 
таъкидлади.

(Давоми 2-бетда) 

Қонунчиликдаги 
янгиликлар

Парламент фаолияти

 (Бошланиши 1-бетда)

28 ТА ҚОНУН ҲУЖЖАТИ ЯНГИ 
ТАҲРИРДАГИ КОНСТИТУЦИЯГА 
МУВОФИҚЛАШТИРИЛМОҚДА

СУДЛАРДА ПРОКУРОР ВАКОЛАТИНИ 
ТАЪМИНЛАШ ФАОЛИЯТИ ЯНАДА 

ТАКОМИЛЛАШТИРИЛАДИ

ДАВЛАТ МУЛКИ ОБЪЕКТЛАРИНИ “НОЛЬ” 
ХАРИД ҚИЙМАТИ БЎЙИЧА РЕАЛИЗАЦИЯ 

ҚИЛИШ ТАРТИБИ БЕКОР ҚИЛИНАДИ

Жумладан, Жиноят кодек
сининг амалдаги 2293-мод
даси санкциялари кучайти
рилиб, бош режаларга зид 
равишда қурганлик, фой
даланишга қабул қилиш қо
идаларини бузганлик, кўп 
квартирали уйлардаги та
янч конструкцияларни буз
ганлик ва рухсат олмасдан 
қурганлик учун маъмурий 
жарималар қўлланилгани
дан сўнг ушбу ҳуқуқбузар
ликларнинг қайта содир 
этилиши жиноий жавобгар
ликни келтириб чиқариши 
белгиланмоқда.

Яъни мазкур қилмишлар 
оғир ёки енгиллигига қараб, 
маъмурий жазо тайинлан
гандан сўнг содир этилса, 
3 йилгача ахлоқ тузатиш 
ишлари ёхуд 1 йилдан 3 

Амалдаги қонун ҳужжат
ларини янги таҳрирдаги 
Конс титуциямиз талабига 
мувофиқлаштиришга қара
тилган қонун лойиҳасида 
28 та қонун ҳужжатларига 
оммавий ахборот восита
лари, инсон ҳуқуқлари ва 
эркинлик лари билан боғлиқ 
ҳуқуқий қоидаларни Консти
туцияга мувофиқлаштириш
ни назарда тутувчи ўзгар
тиришлар киритилмоқда. 
Хусусан, Асосий Қонунимиз

“Судларда ишлар 
кўрилишида прокурор 
ваколатини таъминлаш 
фаолияти янада тако-
миллаштирилиши муно-
сабати билан Ўзбекистон 
Рес публикасининг айрим 
қонун ҳужжатларига ўз-
гартириш ва қўшимчалар 
киритиш тўғрисида”ги 
қонун лойиҳасига асосан 
айрим қонун ҳужжатлари
га давлат манфаатларини 
ҳимоя қилиш мақсадида 
ерга оид ҳуқуқий муно
сабатлар, давлат мулки, 
атроф-муҳитни муҳофаза 
этиш ҳақидаги қонунчилик 
бузилиши, давлат бюдже
тидан ундирувлар, ўзбо
шимчалик билан қурилган 
иморатга нисбатан мулк 
ҳуқуқини эътироф этиш, ху

“Давлат мулкини бошқа
риш соҳаси такомиллашти
рилиши муносабати билан 
Ўзбекистон Республикаси
нинг айрим қонун ҳужжатла
рига ўзгартириш ва қўшим
чалар киритиш тўғрисида”ги 
қонун лойиҳасига асосан 
давлат мулкини гаровга 
қўйиш, баҳолаш ва омма
вий савдоларга чиқариш, 
давлат мулки объектларини 

йилгача озодликни чеклаш 
ёки 1 йилдан 3 йилгача 
озодликдан маҳрум қилиш 
жазоси назарда тутил
моқда. Агар қилмиш одам
лар ўлимига сабаб бўлса 
ёки бошқа оғир оқибатларни 
келтириб чиқарган ҳоллар
да 3 йилдан 5 йилгача озод
ликни чеклаш ёки шу муд
датга озодликдан маҳрум 
қилиш жазоси назарда ту
тилмоқда.

Шунингдек, ҳуқуқбузар
лик ва қонунбузарлик тўғри 
малакаланиши учун ҳар бир 
ҳуқуқ бузарлик алоҳида қисм 
сифатида қайд этилмоқда. 
Коррупциявий ҳолатларнинг 
олдини олиш мақсадида 
маъмурий жарималар миқ
дорини ягона қилиб белги
лаш назарда тутилмоқда.

нинг 19-моддасида Ўзбекис-
тонда барча фуқаролар бир 
хил ҳуқуқ ва эркинликларга 
эга бўлиб, жинси, ирқи, мил
лати, тили, дини, эътиқоди, 
ижтимоий келиб чиқиши, 
ижтимоий мавқеидан қатъи 
назар, қонун олдида тенг
лигига оид норма белгилан
ганлигидан келиб чиқиб, 22 
та қонунчилик ҳужжатлари
нинг тегишли моддаларига 
ўзгартириш лар киритил
моқда.

сусий мулк сифатида эга
лик қилиш ва ундан фой
даланиш фактини аниқлаш 
ҳамда божхона тўловлари
ни ундиришга оид ишларда 
прокурор иштирок этишини 
назарда тутувчи ўзгарти
риш ва қўшимчалар кири
тилмоқда.

Шунингдек, прокурор
нинг иштирок этиши на
зарда тутилган фуқаролик, 
иқтисодий ва маъмурий 
ишлар бўйича прокурор 
суд мажлиси вақти ва жойи 
тўғрисида белгилан
ган тартибда хабардор 
этилмаган бўлса, у ушбу 
ишларни суддан талаб қи
либ олиб ўрганиши ҳамда 
улар бўйича протест кел
тириши мумкинлиги белги
ланмоқда.

“ноль” харид қиймати бўйи
ча реализация қилиш тарти
бини бекор қилиш назарда 
тутилмоқда.

Бундан ташқари давлат 
иштирокидаги корхона
ларнинг ҳомийликка сарф
ланадиган харажатлари, 
қимматли қоғозлар бозори
ни тартибга солиш билан 
боғлиқ қоидалар белгилан
моқда.

ПАРЛАМЕНТ АХБОРОТ МАРКАЗИ

Таҳлил ва таклиф

 (Бошланиши 1-бетда)
Мазкур фармонга муво

фиқ Судьялар олий кенга
шига Олий суд билан бирга
ликда 2025 йил 1 январига 
қадар тергов судьяси лаво
зими жорий этиладиган суд
ларнинг юқори малакали ва 
масъулият ли кадрлар билан 
таъминлаш вазифаси юкла
тилди.

Демак, 2025 йил 1 январ
дан бошлаб жиноят ишлари 
бўйича туман (шаҳар) суд
ларида иш бошлайдиган 
тергов судьялари жиноят 
ишлари бўйича судга қадар 
иш юритув даврида процес
суал қарорларга санкция бе
риш масалалари — қамоққа 
олиш ёки уй қамоғи тарзида
ги эҳтиёт чорасини қўллаш, 
қамоқда сақлаш ёки уй қа
моғи муддатини узайтириш, 
паспортнинг (ҳаракатланиш 

ҳужжатининг) амал қилиши
ни тўхтатиб туриш, мурдани 
эксгумация қилиш, почта-те
леграф жўнатмаларини хат
лаш, ушлаб туриш муддатини 
48 соатга қадар узайтириш 
ҳамда прокурорнинг гувоҳ ва 
жабрланувчининг (фуқаровий 
даъвогарнинг) кўрсатмалари
ни олдиндан мустаҳкамлаш 
тўғрисидаги илтимосномала
рини кўриб чиқади. Шунин
гдек, тергов судьяларига маъ
мурий ҳуқуқбузарликка оид 
ишларни кўриб чиқиш вако
лати ҳам юклатилмоқда. Бу 
орқали жиноят ишлари бўй
ича биринчи инс танция суди 
судья лари ўртасида иш ҳаж-
ми мутаносиблиги таъминла
нади.

Қолаверса, бу жиноят 
ишларини кўриш жараёнида 
иш бўйича исботланиши ло
зим бўлган барча ҳолатларни 

синчковлик билан тўлиқ ва хо
лисона текшириб чиқиш, суд
ланувчиларнинг барча важла
рини текшириш ва тарафлар 

МУНОСАБАТ

ТЕРГОВ СУДЬЯСИ:
ТИЗИМДА ЯНГИ 
ИНСТИТУТ

томонидан келтирилган ил
тимосномаларни батафсил 
кўриб чиқишга мус таҳкам 
ҳуқуқий замин яратади.

Энг асосийси, Фармонда 
тергов судьяси ўз фаолия-
тини мустақил амалга оши
риб, фақат қонунга бўйсуниши 
ҳамда тергов судьясига одил 
судловни амалга ошириш би
лан боғлиқ бўлмаган ҳар қан
дай вазифалар юклатилишига 
йўл қўйилмаслиги белгиланди.

Қисқаси, суд-ҳуқуқ тизими
даги бу муҳим ўзгартириш-
лар фуқароларнинг кон с-
титуциявий ҳуқуқларини 
таъминлаш, жиноят ишлари 
бўйича судларнинг иш юкла
масини камайтириш ҳамда су
дьяларнинг жиноят ишларини 
кўриб чиқиш жараёнларида 
қонуний, асосли ва адолатли 
қарор қабул қилиши учун кенг 
имкониятлар яратади. 

Масъулияти чекланган 
жамият иштирокчисининг 
ҳуқуқларини ҳимоя қилиш 
– бу иштирокчининг (шу 
жумладан, улуш эгасининг) 
ҳуқуқни амалга ошириш жа
раёнидаги тўсиқларни бар
тараф этиш, бузилган корпо
ратив ҳуқуқларини тиклаш, 
ҳуқуқи бузилиши натижасида 
етказилган зарарни қоплаш, 
ҳуқуқбу зарликнинг туридан 
(маъмурий, жиноий, фуқа
ровий) келиб чиқиб, айбдор
ларга нисбатан жавобгарлик 
чораларини белгилаш ҳамда 
корпоратив ҳуқуқлар бузи
лишининг олдини олишга 
қаратилган юридик хатти-ҳа
ракатлар мажмуи ҳисобла
нади. Албатта, масъулияти 

чекланган жамият иштирок
чиларининг ҳуқуқларини ҳи
моя қилишда судлар муҳим 
ўрин тутади. Чунки корпора
тив низолар вужудга келган
да иштирокчилар ҳуқуқлари
ни суд орқали ҳимоя қилиш 
энг самарали усул саналади. 
Бироқ бугунги суд амалиёти 
таҳлили шуни кўрсатмоқда
ки, масъулияти чекланган 
жамият иштирокчиларининг 
ҳуқуқларини суд орқали ҳи
моя қилишда ечимини кута
ётган айрим муаммолар ҳам 
мавжуд.

Шулардан бири масъулия
ти чекланган жамият уста
вини ҳақиқий эмас, деб то
пиш тўғрисида талаб бўйича 
иқтисодий судлар томонидан 

турли асослар билан иш юри
тиш тугатилиб келинаётгани
дир. Масалан, “Betiz universal 
servis” масъулия ти чеклан
ган жамиятининг “Ko’rkam 
qurilish” масъулияти чеклан
ган жамия ти ва “Kelajakka 
qadam” масъулияти чеклан
ган жамиятига нисбатан дав
лат рўйхатидан ўтказилгани 
тўғрисидаги гувоҳнома ва 
уставни ҳақиқий эмас, деб 
топиш тўғрисидаги даъво 
аризаси бўйича қўзғатил
ган иш бўйи ча қабул қилин
ган ажримда устав ҳуқуқий 
оқибат келтириб чиқарувчи 
ҳужжат ҳисоб ланмаслиги са
бабли ушбу низо иқтисодий 
судга тааллуқли эмас, деб 
иш юритиш тугатилган. Шу
нингдек, “Buxorota’mirloyiha” 
масъу лияти чек ланган жа
мия ти таъсисчиси М.Аҳме
довнинг “Buxorota’mirloyiha” 
масъулия ти чекланган 
жамия ти уставининг 9.1.-бан
дини қисман ҳақиқий эмас, 
деб топиш тўғрисидаги даъ

воси бўйи ча қўзғатилган иш 
бўйича апелляция инстанци
яси судининг қарорида қонун
чилик ҳужжатларида жамият 
устави юзасидан низолашиш 
назарда тутилмагани тўғриси
даги асос билан ушбу талаб 
мазмунан кўриб чиқилмаган. 

Бундан ташқари “Заркон” 
масъулияти чекланган жа
миятининг таъсисчиси Х.Хў-
жаеванинг 2023 йил 27 ав
густдаги 1-сонли умумий 
йиғилиш қарори ва 2023 йил 
25 сентябрдаги янги таҳрир
даги уставини ҳақиқий эмас, 
деб топиш тўғрисидаги даъво 
аризаси бўйича қўзғатилган 
ишда ҳам умумий йиғилиш 
қарорини ҳақиқий эмас, деб 
топиш тўғрисидаги талаб 
мазмунан кўриб чиқилиб, 
уставни ҳақиқий эмас, деб то
пиш тўғрисидаги талаб бўйи
ча иш юритиш тугатилган. Бу 
каби ҳолатни Ш.Шодиевнинг 
“33-автокорхона” масъулия
ти чекланган жамия ти таъ
сисчиларининг 2020 йил 10 

декабрдаги 14-сонли умумий 
йиғилиши баёни, 2020 йил 11 
декабрдаги янги таҳрирдаги 
устави, 2020 йил 10 декабр
даги олди-сотди шартнома
сини ҳақиқий эмас, деб топиш 
ва Б.Тошевни таъсисчилар 
сафидан чиқариш тўғриси
даги даъво аризаси бўйи
ча қўзғатилган ишни кўриб 
чиқиш жараёнида ҳам кўриш 
мумкин. Аниқроғи, суд томо
нидан уставни ҳақиқий эмас, 
деб топиш тўғрисидаги талаб 
бўйича иш юритиш тугатилиб, 
даъво аризасидаги талаб-
ларнинг қолган барчаси маз
мунан кўриб чиқилган. Бунинг 
оқибатида жамият уставида
ги қонунга зид бўлган айрим 
бандларни суд орқали низо
лашиш имкония ти йўқотил
моқда. 

Ўрни келганда шуни қайд 
этиш жоизки, амалиётда 
уставни ҳақиқий эмас, деб то
пиш тўғрисидаги талаб маз
мунан ҳал қилинган ҳолатлар 
ҳам мавжуд.

Корпоратив ҳуқуқларни суд орқали

ШАҲАРСОЗЛИККА ОИД ТАЛАБЛАРНИ 
БУЗГАНЛИК УЧУН ЖИНОИЙ 

ЖАВОБГАРЛИК БЕЛГИЛАНМОҚДА

Аввало шуни айтиш керакки, давлатимиз раҳбари-
нинг “Корпоратив муносабатларнинг ҳуқуқий асослари-
ни янада такомиллаштириш чора-тадбирлари тўғриси-
да”ги қарори иштирокчилик асосидаги бизнесни ташкил 
этиш ва юритиш, корпоратив муносабат субъектлари-
нинг ҳуқуқларини амалга ошириш, ҳимоя қилиш, улар-
нинг жавобгарлиги чегараларини белгилаш, корпоратив 
бошқарувни такомиллаштириш, замонавий корпора-
тив бош қарув усулларини жорий этиш, корпоратив бош-
қарувга эга хўжалик юритувчи субъектларнинг фаолия-
ти ва улар билан муносабатда бўлган кредиторларнинг 
ҳуқуқлари кафолатларини таъминлашга қаратилган 
муҳим ҳужжат ҳисобланади.

 (Бошланиши 1-бетда)
Янги Ўзбекистонда инсон қадри, 

унинг ҳуқуқ ва манфаатларини таъмин
лаш давлатимиз сиёсатининг устувор 
йўналиши этиб белгиланган. Инсоннинг 
экологик ҳуқуқлари конституциявий 
даражада мустаҳкамланган. Айниқса, 
аҳолининг энг заиф гуруҳлари, ногирон
лиги бўлган шахслар, болалар, аёллар, 
кекса ёшдагилар, кам таъминланганлар 
ва ижтимоий ҳимояга муҳтож бошқа қат
ламлар вакиллари ҳуқуқларини ҳимоя 
қилишга эътибор кучайтирилмоқда.

Шундан кейин БМТ Инсон ҳуқуқла
ри бўйича Олий комиссари Фолькер 
Тюрк ҳамда ЕХҲТ Демократик инсти
тутлар ва инсон ҳуқуқлари бўйича бю
роси директори Маттео Мекаччининг 
видеомурожаатлари намойиш этилди. 

Адлия вазири ўринбосари Музраф 
Икромов, БМТнинг Ўзбекистондаги 
доимий мувофиқлаштирувчиси Саби
на Маҳл иштирокчиларни табриклаб, 
мазкур нуфузли анжуман мавзуси 
жуда долзарблигини қайд этди. 

Спикерлар Самарқанд форуми кес-
кин экологик муаммолар кучайган бир 
шароитда инсон ҳуқуқлари ҳимоясига 
эътибор қаратилиши бир ҳудуд ёки 
минтақа эмас, балки бутун дунё – ин
сониятга дахлдор масала эканини эъ
тироф этди.

Форум ишини бошқариб борган Ин
сон ҳуқуқлари бўйича Миллий марказ 
директори А.Саидов Президентимиз 
Шавкат Мирзиёевга Инсон ҳуқуқлари 
бўйича IV Самарқанд форумига юксак 
эътибор кўрсатиб табрик йўллагани 
учун миннатдорчилик билдирди. Са
марқанд форуми – Самарқанд руҳини 
ўзида мужассам этган нуфузли анжу
ман экани, бу ерда инсон ҳуқуқлари 
бўйича Самарқанд анъаналари шакл
ланаётганини алоҳида эътироф этди. 

Қайд этилганидек, сайёрамиз миқё
сида учта инқироз – иқлим ўзгариши, 
биохилма-хиллик йўқолиши ва атроф-
муҳит ифлосланиши кучаймоқда. Бу 
хавф-хатарлар ҳатто дунё геосиёсий 
архитектурасига ҳам таъсир кўрсата
ётир.

Барқарор ривожланиш йўлида энг 
асосий таҳдидга айланган иқлим ўз
гаришининг салбий оқибатлари Орол 
фожиаси туфайли Марказий Осиёда 
жиддий сезилмоқда. Бу глобал фожиа 
оқибатларини бартараф этиш йўлида 
Ўзбекистон ўз имкониятлари даража
сида ҳаракат қилаётган бўлишига қа
рамай, бу саъй-ҳаракатларни давом 
эттириш учун халқаро ҳамжамиятнинг 
қўллаб-қувватлаши жуда муҳим. 

Шу маънода, Ўзбекистон Президен
ти 2023 йил 20 сентябрда БМТ Бош 
Ассамблеясининг 78-сессиясида сўз
лаган нутқида БМТ Бош Ассамблея
сининг «Марказий Осиё глобал иқлим 
таҳдидлари қаршисида: умумий фа
ровонлик йўлида ҳамжиҳатлик» резо
люциясини қабул қилиш ташаббусини 
илгари сурди. 

Президент Шавкат Мирзиёев
нинг БМТ Бош Ассамблеяси 75-сес
сиясидаги ташаббуси билан 2021 
йилда БМТ Бош Ассамблеясининг 
«Оролбўйи минтақасини экологик ин
новациялар ва технологиялар ҳудуди 
деб эълон қилиш тўғрисида»ги резо
люцияси қабул қилинганини алоҳида 
қайд этиш лозим. Бош Ассамблея бун
дай мақомни биринчи бўлиб Оролбўйи 
минтақасига тақдим этди.

Натижада 2018-2022 йиллар да
вомида Орол денгизининг қуриган 
тубида 1,7 миллион гектар ўрмонзор
лар яратилди. Орол фожиаси оқи
батларини юмшатиш, Оролбўйида 
биохилма-хилликни сақлаш учун 3,5 
миллион гектардан ортиқ майдонда 
табиат парклари, қўриқхоналар ва 
давлат ҳимоя ҳудудлари барпо этил
ди. Қорақалпоғистон Республикаси ва 
Хоразм вилояти аҳолисини марказ
лашган тарзда ичимлик суви билан 
таъминлаш ҳолати анча яхшиланди.

Форумда сўзга чиққан Адлия вази
рининг ўринбосари М.Икромов глобал 
муаммога айланиб бораётган автомо
биллар ҳаракатланиши ва тирбанд
ликларнинг авж олиб бораётгани ҳам 
ҳавонинг ифлосланиши сабабларини 
келтириб чиқараётганини таъкидлади. 

Шу боис, глобал хавфлар авж олаёт
ган бир пайтда инсон ҳуқуқларини ҳи
моя қилишнинг барқарор келажагини 
белгилаб олиш, фуқароларнинг эко
логик ҳуқуқларини таъминлаш – Янги 
Ўзбекистоннинг устувор стратегик ва
зифаларидан биридир.

Форум доирасида «Инсон ҳуқуқлари 
ҳимояси учун» кўкрак нишонининг чет 
эллик совриндорлари тақдирланди.

Форумнинг биринчи пленар сессия-
си экологик муаммоларни ҳал этиш 
ва инсон ҳуқуқларини ҳимоя қилишда 
халқаро ташкилотларнинг етакчилиги 
ва инсон ҳуқуқлари бўйича миллий 
инс титутларнинг ролига бағишланди.

Мавзу юзасидан Ислом ҳамкор
лик ташкилоти (ИҲТ) Инсон ҳуқуқла
ри бўйи ча мустақил доимий комис
сияси котибияти ижрочи директори 
профессор Ноура бинт Заид Алра
шоуд, Туркий Давлатлар Парламент 
Ассамблеяси (ТуркПА) Бош котиби 
Мэҳмет Сурейя Эр, Осиёда ҳамкор
лик ва ишонч чоралари бўйича кенгаш 
Бош котиби ўринбосари Чжанг Линг, 
Шанхай ҳамкорлик ташкилоти (ШҲТ) 
маслаҳатчиси Беҳруз Моҳтари маъру
за қилди.

ЕХҲТ Иқтисодий ва экологик фа
олияти мувофиқлаштирувчиси, элчи 
Бакит Жусуповнинг видеомурожа
ати ҳамда Европа Иттифоқи Инсон 
ҳуқуқлари бўйича махсус вакили Олоф 
Скуг, Мустақил Давлатлар Ҳамдўстли
ги (МДҲ) Бош котиби ўринбосари Нур
лан Сеитимовнинг онлайн чиқишлари 
тингланди.

Элчи Б.Жусуповнинг қайд этишича, 
ҳозирги кунда ЕХҲТнинг Ўзбекистон
даги лойиҳалари мувофиқлаштирувчи
си мамлакатдаги иқлим билан боғлиқ 
муаммолар харитасини тузмоқда. Шу 
асосда ҳукумат аҳолининг, жумладан, 
ижтимоий ҳимояга муҳтож инсонлар
нинг эҳтиёжларини қондирадиган ахбо
рот сиёсатини ишлаб чиқиши мумкин.

Н.Сеитимов иқлим ўзгаришлари 
билан боғлиқ муаммоларга нисбатан 
аҳолининг муносабатини шакллан
тирмасдан туриб, уларни ижобий ҳал 

этиш қийин эканига эътибор қаратди. 
Шунинг учун ҳам, МДҲ Бош котиби 
ўринбосарининг фикрича, “Экология 
соҳасида онгли шахсни тарбиялаш – 
сайёрамиз ҳаётини сақлаб қолишнинг 
муҳим шартларидан биридир.

Биринчи ялпи мажлис доирасидаги 
мунозаралар халқаро ташкилотлар
нинг атроф-муҳит муаммоларини ҳал 
қилиш ва инсон ҳуқуқларини ҳимоя 
қилиш борасида истиқболли барқарор 
ечимларни топиш учун қулай мулоқот 
майдонига айланди.

Маърузачилар ўзлари мансуб таш
килотларнинг бу борадаги ёндашув
ларига тўхталар экан, экологияни 
соғломлаштиришга қаратилган бошқа
рув жараёнларида инсон ҳуқуқларини 
таъминлаш нуқтаи назаридан зарур 
инновацион ғоялар, илғор тажрибалар 
ва ҳамкорликдаги саъй-ҳаракатлар 
алоҳида ўрин тутишини билдирди.

Инсон ҳуқуқлари бўйича Самарқанд 
форумининг мазкур анжумани, айниқ
са, инсон ҳуқуқлари бўйича миллий 
институтлар вакилларининг ўзаро 
фикр алмашишлари учун муҳим аҳа
мият касб этди.

Иккинчи пленар сессияда иқлим ўз
гаришининг глобал тенденциялари ва 
уларнинг заиф гуруҳлари контекстида 
ижтимоий, иқтисодий ҳуқуқларга таъ
сири, учинчи пленар сессияда иқлим 
ўзгариши шароитида инсон ҳуқуқлари
ни ҳимоя қилиш бўйича глобал стра
тегиялар ва ҳамкорлик, шунингдек, 
экологик ҳуқуқларни ҳимоя қилиш ва 
иқлим ташаббусларини амалга оши
ришда бизнес ва фуқаролик жамияти
нинг роли кўриб чиқилди.

200 нафардан ортиқ халқаро, мин
тақавий, хорижий ва миллий ташки
лотлар вакиллари оффлайн ва онлайн 
форматда иштирок этган форум яку
нида “Иқлим ўзгариши шароитида ин
сон ҳуқуқларини глобал ҳимоя қилиш: 
барқарор келажак учун мажбуриятлар 
ва ҳаракатлар тўғрисида Самарқанд 
декларацияси” ишлаб чиқилди. 

Норгул АБДУРАИМОВА, 
ЎзА мухбири

САМАРҚАНД ФОРУМИ: ЭКОЛОГИК МУАММОЛАР 
ЕЧИМИНИ ТОПИШ ЙЎЛИДА МУҲИМ ҚАДАМ

Чунки ушбу янги қонун 

ҳам жамоат тартибини таъ
минлашга, жумладан, қурол 
муомаласи билан боғлиқ му
носабатларни янада такомил
лаштиришга қаратилган муҳим 
ишларнинг узвий давомидир.

Айтиш керакки, Маъму
рий жавобгарлик тўғрисидаги 
кодекснинг 2201-моддасида 
пневматик, сигнал берувчи, 
улоқтириш, ўзини ўзи ҳимоя 
қилиш қуролини рухсатнома 
ва лицензияларсиз, қонунга 
хилоф муомаласига доир ҳа
ракатларни бажариш ҳамда 
фаолиятни амалга оширган
лик учун қатъий жавобгарлик 
чоралари белгиланган.

Бунинг натижасида бир
гина 2023 йилда ички ишлар 
идоралари ходимлари томо
нидан 1072 дона ноқонуний, 
яъни рўйхатга қўйилмаган қу
роллар аниқланган. Натижада 
839 нафар фуқаро Маъмурий 
жавобгарлик тўғрисидаги ко
декснинг 2201-моддасига асо
сан жавобгарликка тортилган.

Бундан ташқари 2023 йил
да тегишли рухсатномалар
сиз сақлаётган пневматик 
қуролини ихтиёрий равишда 
топшириш масалалари юза
сидан ички ишлар идорала
рига 1599 нафар фуқаро му
рожаат қилган. Бироқ ҳуқуқни 
муҳофаза қилувчи идоралар 
томонидан амалга оширила
ётган профилактик чора-тад
бирларга қарамасдан ўқотар 
бўлмаган, яъни пневматик 
қуролга ноқонуний эгалик қи
лиш, уйда сақлаш, кўча-кўйда 

олиб юриш билан боғлиқ ҳо
латлар кузатилмоқда.

Ўтган йили пневматик қу
роллар билан боғлиқ 5 та но
хуш ҳолат ҳам содир этилган. 
Бунинг оқибатида 4 нафар 
фуқаро жароҳатланган, 1 на
фари эса, вафот этган.

Аниқроқ айтганда, 2023 йил 
11 апрель куни Самарқанд 
вилояти, Пастдарғом тумани
да вояга етмаган Ф.Р. отасига 
тегишли ноқонуний пневма
тик қуролдан отиб синглиси 
З.Р.нинг бош қисмига оғир жа
роҳат етказган. Шу ҳолат
ларнинг ўзиёқ мавжуд қонун
чиликни такомиллаштириш 
зарурати мавжуд эканини 

кўрсатади.
Хусусан, амалдаги қонун

чиликда пневматик ва шунга 
ўхшаш бошқа қуролларни ўз 
ихтиёри билан ички ишлар 
идораларига топширган шахс 
жавобгарликдан озод қилини
ши назарда тутилмаган. Бу 
ҳолат ҳам аҳоли томонидан 
ушбу қуролларни ўз ихтиёри 
билан мутасадди идораларга 
топширмаслик сабабларидан 
бири бўлмоқда.

Амалдаги қонун талабига 
кўра, фуқаро ўз ихтиёри билан 
пневматик қуролни топширган 
тақдирда ҳам қурол мусодара 
қилиниб, фуқароларга база
вий ҳисоб лаш миқдорининг ўн 

беш бараваридан ўттиз бара
варига, мансабдор шахсларга 
эса, йигирма беш баравари
дан эллик бараваригача миқ
дорда жарима солишга ёки ўн 
беш суткагача маъмурий қа
моққа олишга сабаб бўлиши 
мумкин.

Ваҳоланки, Жиноят кодек
сининг 248-моддасида жа
моат хавфсизлиги даражаси 
анча юқорироқ бўлган ўқотар 
қуролни ўз ихтиёри билан топ
ширган шахс жавобгарликдан 
озод қилиниши кўзда тутил
ган. Ана шу таққоснинг ўзиёқ 
қонунчиликда бир-бирига зид 
нормалар мавжуд эканини 
яққол кўрсатиб турибди.

Ушбу ҳуқуқий бўшлиқни 
бартараф этиш мақсадида 
қонунчиликда пневматик, 
сигнал берувчи, тиғли совуқ, 
улоқтириш қуроли ва ўзи
ни ўзи ҳимоя қилиш қуроли 
каби ўқотар бўлмаган қурол 
турларини ўз ихтиёри билан 
топширган шахслар жавоб
гарликдан озод қилинишини 
назарда тутувчи нормани 
белгилаш зарурияти юзага 
келди.

Шу боис Маъмурий жавоб
гарлик тўғрисидаги кодекс
нинг 2201-моддасига шахсни 
ўзининг қонунга хилоф эга
лигида бўлган пневматик, 
сигнал берувчи, тиғли совуқ, 
улоқтириш қуроли ва ўзини 
ўзи ҳимоя қилиш қуролини их
тиёрий равишда топширганда 
маъмурий жавобгарликдан 
озод қилиш имкониятини на
зарда тутувчи янги қоида ки
ритилмоқда.

Айтиш керакки, ушбу ўз
гартиш жамоат тартибини 
сақлаш ва ўқотар бўлмаган 
қурол турларининг қонунга 
хилоф муомаласининг олди
ни олиш бўйича кўрилаётган 
чора-тадбирлар самарадор
лигини янада оширишга, аҳо
ли ўртасида ноқонуний сақла
наётган қуролнинг ихтиё рий 
равишда топширилишини 
тар ғибот-ташвиқот қилиш 
ишларининг тўсқинликсиз 
ташкил этилишига хизмат қи
лади.

Қутбиддин БУРҲОНОВ,
Олий Мажлис Сенати 

Мудофаа ва хавфсизлик 
масалалари қўмитаси раиси

ЯНГИ ҚОНУН: 
жамоат тартибини 

сақлашга қаратилган

ШУНИНГДЕК, ЎҚОТАР БЎЛМАГАН ҚУРОЛ 
ТУРЛАРИНИНГ ҚОНУНГА ХИЛОФ МУОМАЛАСИ 

ОЛДИНИ ОЛИШ САМАРАДОРЛИГИНИ ОШИРАДИ

 (Бошланиши 1-бетда)
Жумладан, Хўжаобод ту

манлараро иқтисодий суди
нинг Жалақудуқ тумани Мак
табгача ва мактаб таълими 
бўлими ҳамда тадбиркор 
Умиджон Юсупов раҳбар
лигидаги “NEW BUILDING” 
масъу лияти чекланган жа-
мия ти ўртасида юзага кел
ган низо бўйича қабул қилган 
адолатли қарори ҳам фикри
мизни яққол тасдиқлайди. 

Шу ўринда бу ҳақда ба
тафсилроқ фикр юритадиган 
бўлсак, 2023 йил 4 сентябрда 
тарафлар ўртасида туманда
ги 10 ва 29-сонли давлат мак
табгача таълим муассасала
ри ҳамда 19, 27-умумтаълим 
мактаблари биносини жорий 
таъмирлаш тўғрисида 10, 11, 
12, 13-сонли шартно малар 
тузилган. Шунга асосан, тад
биркор 10-сонли дав лат мак
табгача таълим муассасаси 
биносида 1 миллиард 201 
миллион сўмлик, 27-умумтаъ
лим мактаби биносида 156 
миллион, 29-сонли давлат 
мактабгача таълим муасса
саси биносида 164 миллион, 
19-сонли умумтаълим мак
таби биносида 397 миллион 
сўмлик таъмирлаш ишлари
ни бажарган. Бу тўғрисида 
тегишли далолатномалар 
ҳам тузилган. Қолаверса, 
Жа лақудуқ тумани прокура
турасининг 2023 йил 20 ок
тябрдаги 10.6/23-сонли та
лабномасига асосан “Norma 
qurilish nazorat” масъу лияти 
чекланган жамияти мутахас-
сислари томонидан бажа
рилган ишлар назорат ўлчо
видан ҳам ўтказилган. Аммо 
Жалақудуқ тумани Мактаб
гача ва мактаб таълими бў
лими кўр-кўрона иш тутиб, 
“NEW BUILDING” масъулия ти 
чекланган жамиятининг ҳақи
ни тўлаб бермайди. Шундан 
сўнг тадбиркор У.Юсупов Хў
жаобод туманлараро иқтисо
дий судига мурожаат қилиб, 
Жалақудуқ туманидаги таъ
лим муассасаларида бажар
ган ишлари учун 1 миллиард 
918 миллион 485 минг сўмлик 
иш ҳақини ундириб беришни 
сўради.

Янгиланган Конституция-
мизнинг 55-моддасига му
вофиқ, ҳар ким ўз ҳуқуқ ва 
эркинликларини қонунда та-
қиқланмаган барча усуллар 
билан ҳимоя қилишга ҳақли. 
Ҳар қимга ўз ҳуқуқ ва эркин
ликларини суд орқали ҳимоя 
қилиш, давлат органлари 
ҳамда бошқа ташкилотлар, 
улар мансабдор шахслари
нинг қонунга ҳилоф қарорла
ри, ҳаракатлари ва ҳаракат
сизлиги устидан судга шикоят 
қилиш ҳуқуқи кафолатланган. 
Айтиш керакки, юқорида баён 
этилган низони судда кўриш 
жараёнида Андижон вилояти 
Иқтисодиёт ва молия бош-
қармаси ишга жалб қилин
ган бўлса-да, суд га келмади, 
фақат даъвогар ва жавобгар 
ўртасида тузилган пудрат 
шартномалари Жалақудуқ ту
мани ғазначилик бўлимидан 
рўйхатдан ўтказилмаганини 
билдириш билан кифоялан
ди.

Ўзбекистон Республикаси 
Президентининг 2007 йил 28 
февралдаги “Давлат бюд
жетининг ғазна ижроси тизи
мини янада ривожлантириш 
чора-тадбирлари тўғрисида”

ги қарори 6-бандида бюджет 
ташкилотларининг товарлар 
(ишлар, хизматлар) етказиб 
берувчилар билан шартнома
лари, шунингдек, буюртмачи
ларнинг Давлат бюджети ма
блағлари ҳисобига капитал 
қурилишга оид шартномала
ри мажбурий тартибда ғазна
чиликда рўйхатга олиниши 
шартлиги ва фақат у амалга 
оширилгандан сўнг кучга ки
риши белгиланган.

Бюджет кодексининг 
122-моддасида эса, “Бюджет 
ташкилотлари ва бюджет 
маблағлари олувчиларнинг 
бюджетдан ажратиладиган 
маблағлар бўйича товар-
ларни (ишларни, хизмат-
ларни) етказиб берувчилар 
билан тузган шартномала-
ри, шунингдек, уларга ки-
ритилган ўзгартириш ва қў-
шимчалар улар ғазначилик 
бўлинмаларида рўйхатдан 
ўтказилганидан кейин кучга 
киради”, дея қайд этилган. 
Бу қоида Олий хўжалик суди 
Пленумининг 2016 йил 23 де
кабрдаги “Иқтисодий судлар 
томонидан қурилиш пудрати 
шартномасидан келиб чиқа
диган низоларни ҳал этишда 
қонун ҳужжатларини қўл
лашнинг айрим масалалари 
тўғрисида”ги қарори 3-банди
да ҳам ўз ифодасини топган. 
Яъни ғазначилик бўлинма
сида рўйхатдан ўтказилиши 
лозим бўлган қурилиш пуд-
рати шартномасидан келиб 
чиққан низони ҳал этишда 
шартнома рўйхатдан ўтка
зилмагани аниқланса, суд
лар ушбу Пленум қарорининг 
2.3-бандида белгиланган 
қоидаларни қўллаши лозим. 
Унга кўра, қурилиш пуд рати 
шартномасида муҳим шарт
ларнинг мавжуд бўлмагани 
ва шартнома тузилмаган деб 
ҳисобланиши, агар бундай 
ишларнинг бажарилгани ҳо
лати тақдим этилган далил
лар билан исботланса, ба
жарилган ишлар қийматини 
ундириш тўғрисидаги талаб
ни рад этишга асос бўлмай
ди. Бироқ бундай қурилиш пу
драти шартномаси шартлари 
ва (ёки) қонун ҳужжатларида 
назарда тутилган жавобгар
лик чорасини (неустойка, 
фоизлар ундириш, зарарни 
қоплаш) қўллаш тўғрисидаги 
талабни қаноатлантириш рад 
этилади.

Суд юқорида баён этил
ган қонуний асос ларга та
янган ҳолда Жалақудуқ ту
мани Мактабгача ва мактаб 
таълими бўлимидан “NEW 
BUILDING” масъулияти 
чекланган жа мия ти фойдаси
га 1 миллиард 918 миллион 
485 минг сўм ундириш юзаси
дан ҳал қилув қарори қабул 
қилди.

Хулоса ўрнида айтганда, 
давлат органлари, корхона, 
ташкилот ва муассасалар, 
шунингдек, банклар билан 
ўзаро муносабатларда тад
биркорлик фаолияти субъ
екти ҳуқуқларининг устувор
лигини таъминлаш муҳим 
аҳамият эга. Бу тадбиркорлик 
фаолиятини янада кенгайти
риш ва уларнинг ҳуқуқларини 
ишончли ҳимоя қилишга кенг 
имконият яратади. 

Иброҳим ЖЎРАЕВ,
Хўжаобод туманлараро 

иқтисодий суди раиси

ЄАРИЙБ

суд томонидан 
тадбиркорга 
ундириб берилди

Қонун кўмаги

ҳимоя қилиш: муаммо ва ечим

2миллиард 
сўм

 (Бошланиши 1-бетда)
Бинобарин, юртимизда ҳар бир 

фуқаронинг муносиб ҳаёт кечириши, 
меҳнат қилиши, касб ва фаолият ту
рини эркин танлаши учун кенг им
кониятлар яратилган. Бироқ ҳаётда 
баъзан меҳнат қонунчилигига амал 
қилмаслик ҳолатлари ҳам учраб ту
ради. Бундай лоқайдлик эса, фуқа
роларнинг оворагарчилигига сабаб 
бўлади. 

Мисол учун айтадиган бўлсак, Нар
гиза Хўжамова судга даъво ариза би
лан мурожаат қилиб, Учқудуқ тумани 
спорт мактаби раҳбарининг 2023 йил 
20 июндаги буйруғини ноқонуний деб 
топиб, бекор қилиш, ўзини йўриқ
чи-услубчи вазифасига ишга тиклаш, 
етказилган маънавий зарар учун 
250.000.000 сўм товон пули, мажбу
рий прогул кунлари учун иш ҳақи ун
дириб беришни сўраган. 

Иш ҳужжатларидан аниқланиши
ча, Н.Хўжамова 2017 йилда Учқудуқ 
тумани Болалар-ўсмирлар спорт мак
табига йўриқчи-услубчи лавозимига 
ишга қабул қилинган. 

Спорт мактаби раҳбарининг 2023 
йил 20 июндаги буйруғига асосан, 
Н.Хўжамова билан тузилган меҳнат 
шартномаси Меҳнат кодексининг 
168-моддаси, 1-қисми, 4-бандига асо-
сан ишга қабул қилишга доир белги
ланган қоидаларнинг бузилгани, уни 
бартараф этиш имкония ти бўлма
гани, шунингдек, Вазирлар Маҳка
масининг 2010 йил 23 сентябрдаги 
211-сонли қарори билан тасдиқлан

ган Низомнинг 62-бандига асосан бе
кор қилинган. 

Айтиш керакки, Вазирлар Маҳка
масининг 2010 йил 23 сентябрда
ги 211-сонли қарори 1-иловасида
ги Низомнинг 62-бандида “Спорт 
мактабида ташкилий, тарбиявий, 
соғломлаштириш ва методик 
ишларни жисмоний тарбия бўйича 
олий маълумотли, камида бир йил 
тренер-ўқитувчилик бўйича иш 
тажрибасига эга бўлган мутахас-
сислардан тайинланадиган йўриқ-
чи-услубчи амалга оширади” деб 
белгиланган. Иш берувчининг иш
дан бўшатиш тўғрисидаги буйруғида 

ушбу Низом талаби асос сифатида 
келтирилган.

Бундан ташқари Навоий вилояти 
Ёшлар сиёсати ва спорт бош бош-
қармаси ходимлари томонидан ту
зилган далолатномада Н.Хўжамовага 
мактабда мавжуд бўлган бошқа иш 
ўрни таклиф қилингани, бироқ у буни 
рад этгани қайд этилган.

Аммо Н.Хўжамова суд мажлисида 
берган кўрсатмасида иш берувчи то
монидан унга бошқа иш ўрни оғзаки 
равишда таклиф қилингани, лекин у 
бунга рози бўлмагани, чунки ўз лаво
зими вазифаларини яхши билишини 
билдирди.

Суд иш ҳолати ва қонун талаб-
ларидан келиб чиқиб, Н.Хўжамова 
йўриқчи-услубчи лавозимида 2017 
йил 3 январдан буён ишлаб келиши, 
олий маълумотли экани, йўриқчи-ус
лубчи лавозими тренер-ўқитувчи ла
возимидан юқори туриши, қонунда 
иш берувчининг меҳнат шартнома
сини Меҳнат кодексининг 168-мод
даси биринчи қисми 4-бандига муво
фиқ бекор қилиши учун ишга қабул 
қилишнинг қоидалари бузилганини 
бартараф этиб бўлмаганда йўл қўйи-
лиши назарда тутилганини эътироф 
этди. Ана шу қонуний асосларга таян
ган ҳолда Н.Хўжамова билан меҳнат 
шартномасини бекор қилиш тўғриси
даги буйруқни ғайриқонуний деб топ-
ди ва уни ишлаб келган вазифасига 
ишга тиклаш тўғрисида ҳал қилув 
қарори қабул қилди. Шунингдек, суд 
Н.Хўжамовага етказилган маънавий 
зарар учун товон пули ҳамда мажбу
рий прогул кунлари учун иш ҳақи ун
диришни ҳам лозим топди.

Хулоса ўрнида айтиш жоизки, ҳар 
бир идора ва ташкилотда меҳнат қо
нунчилигига қатъий амал қилинса, 
ишчи-ходимларнинг ҳуқуқ ҳамда ман
фаатлари бузилмайди. Бу эса, ўз нав-
батида, судлардаги иш юкламасини 
камайтиришга ҳам хизмат қилади.

Анвар ЖУМАЕВ,
фуқаролик ишлари бўйича

Учқудуқ тумани суди раиси

Қонун кўмаги

Бекор бўлган 
БУЙРУҚ

ХОДИМ ИШГА ТИКЛАНДИ

сига асосан ҳар ким ўз ҳуқуқ 
ва эркинлик ларини қонунда 
тақиқланмаган барча усуллар 
билан ҳимоя қилишга ҳақли.

2. Иқтисодий процессуал 
кодексга 2023 йил 26 апрелда 
киритилган ўзгартиришларга 
асосан, иш иқтисодий, фуқа
ролик ёки маъмурий судга 
тааллуқли бўлмасагина иш 
юритишдан тугатилади.

Олий суд Пленумининг 
“Биринчи инстанция суди 
томонидан иқтисодий 
процессуал қонун нор-
маларини қўллашнинг 
айрим масалалари тўғри-
сида”ги қарори 22-бандига 
кўра, Иқтисодий процессу
ал кодексининг 110-мод
даси 1-бандига мувофиқ, 
агар иш иқтисодий суд, 
фуқаролик ишлари бўйи
ча суд ёки маъмурий суд
да кўриш учун тааллуқли 
бўлмаса, суд иш юритиш
ни тугатади. Яъни иш суд

ларнинг эмас, балки бош қа 
органларнинг (масалан, ҳо
кимлик, нотариус ва бош-
қалар) ваколатига тегиш ли 
бўлганда, шунингдек, бил
дирилган талаб ҳуқуқни 
ҳимоя қилишга қаратил
маган тақдирда иқтисодий 
суд иш юритишни юқори
даги асосга кўра, тугатади, 
дея тушунтириш берилган. 
Шундан келиб чиқиб айтиш 
керакки, устав юзасидан 
низолашиш бошқа орган
нинг ваколатига кирмайди, 
шунингдек, устав ёки унинг 
бир қисмини ҳақиқий эмас, 
деб топиш орқали ҳуқуқни 
ҳимоя қилишга эришилади.

3. Аксарият хорижий 
давлатларда устав (унинг 
алоҳида қисмлари)ни ҳа-
қиқий эмас, деб топиш ар
битраж ва хўжалик судлари 
томонидан кўриб чиқила
ди. Бундай тоифадаги 
ишларнинг аксарият қис
мини масъулияти чеклан
ган жамият уставидаги 
иштирокчиларнинг улуш
ларини бошқариш (та

сарруф этиш), шунингдек, 
масъулияти чекланган жа
миятдан чиқиш шартлари 
ва тартибини белгиловчи 
бандлар ташкил этади. 

Юқорида баён этилган
лардан келиб чиқиб, Олий 
хўжалик суди Пленуми
нинг 2014 йил 20 июндаги 
“Иқтисодий судлар то-
монидан корпоратив ни-
золарни ҳал этишнинг 
айрим масалалари тўғри-
сида” қарорига устав 
(унинг алоҳида бандлари) 
юзасидан низолашиш иқти
содий судларга тааллуқли
лиги тўғрисида ўзгартириш 
киритилса, мақсадга муво
фиқ бўларди.

Ушбу ўзгартиш судга му
рожаат қилиш имкониятла
рини янада кенгайтириш 
билан бирга тадбиркорлик 
субъектларининг ҳуқуқ ва 
қонуний манфаатларини 
ишончли ҳимоя қилишни 
таъминлаши шубҳасиз.

Мақсудбек САИДОВ,
Ғиждувон туманлараро 

иқтисодий суди судьяси

Фикримизча, масъулияти 
чекланган жамият устави юза
сидан низолашиш корпоратив 
низо сифатида қуйидагиларга 

асосан иқтисодий судларда 
кўриб чиқилиши лозим:

1. Янги таҳрирдаги Конс-
титуциямизнинг 55-модда

ТЎХТАТИЛГАН “ПАРВОЗ”

Жиноятга жазо муқаррар

судда одам савдоси жиноятига қонуний жазо тайинланди

Ҳозирги пайтда бутун дунё миқёсида одам савдоси жинояти глобал муаммо ҳи-
собланади. Куч билан таҳдид қилиш ёки куч ишлатиш ёхуд мажбурлашнинг бош-

қа шаклларидан фойдаланиш, ўғирлаш, фирибгарлик, алдаш, ҳокимиятни суиистеъ-
мол қилиш ёки вазиятнинг қалтислигидан фойдаланиш орқали ёхуд бошқа шахсни 
назорат қилувчи шахснинг розилигини олиш учун тўловлар ёки манфаатдор этиш 
эвазига оғдириб олиш йўли билан одамлардан фойдаланиш мақсадида уларни ёллаш, 
ташиш, топшириш, яшириш ёки қабул қилишда ифодаланадиган ушбу трансчегара-
вий жиноятга қарши курашиш жаҳон жамоатчилигининг доимий диққат марказида 
турибди. Афсуски, бу турдаги жиноятчилик мамлакатимизга ҳам бегона эмас.

Буни қарангки, қадим 
Шарқ табобатида "абадий 
ёшлик", "ҳаёт ўсимлиги" де
ган маъноларни англатувчи 
донгдор ўсимлик, аслида, 
сизу биз яшаётган табиат
да мавжуд экан. Эндиликда 
фанга маълум бўлишича, 
табобат илмининг асосчи
си Абу Али ибн Сино инсон 
танасидаги илон заҳрини 
ушбу ўсимликдан малҳам 
тайёрлаб, муваффақиятли 
бартараф қилган. Машҳур 
табибнинг қўлёзмаларида 
"линжи" номи билан аталган 
қизил қўзиқориннинг инсон 
организмини соғломлашти
риши ва вужудга навқирон
лик бағишловчи хусусиятла
ри ҳақида аниқ маълумотлар 
баён этилган. Шунингдек, 
кейинчалик Хитойда ўсим
ликлар қироли деб юритил
ган "Шэнь нуна" ("Гиёҳлар 
тўп лами") номли китобда 
ҳам бобомиз Абу Али Ибн 
Сино таърифига ҳамоҳанг 
бўлган шундай жумлалар 
бор: "Линжи — организмни 
мустаҳкамлайди, ўстира
ди ва заҳарни организмдан 
чиқариб ташлайди".

Маълумки, қўзиқоринлар 
фанда органик дунёнинг 
ўзига хос вакиллари сана
лади. Чиндан-да, эътибор 
билан қаралса, улар ни
маси биландир ўсимликка 
қиёсланса, яна нимаси би
ландир жонли ҳужайрага 
ўхшайди. Аслида, бу ҳужай
раларнинг ўсимлик ҳужай
расидан фарқи шундаки, у 
ўзида хлорофилл сақламай
ди. Шу сабабли улардаги 
энергия қуёш нуридан эмас, 
балки биокимёвий реакция 
ҳисобига йиғилади.

Юқорида қайд этилгани
дек, бобомиз Абу Али Ибн 
Сино бағоят ўринли фойда
ланган, ер юзида энг кам ёб 
малҳам саналадиган озуқа
вий маҳсулот — қизил қў
зиқорин Хитойда "линжи", 
Японияда эса "рейши" деб 
аталади. Ҳозирги илмий 
номи эса, "Ганодерма лу
сидиум" бўлиб, бу ном "ял
тироқ тери" деган маънони 
англатади.

Бугунги кунда дунё 
олимларининг тинимсиз 
изланиш лари натижаси
да 5 минг йиллик тарихга 
эга бўлган ноёб генодерма 
лусидиумни органик усул
да ўстириш йўлга қўйилди. 
Хусусан, хитойлик микро
биолог олим Леау Сун Сенг 
ушбу қизил қўзиқорин усти
да муваффақиятли илмий 
изланишлар олиб борди. 
Маълумотларга қараганда, 
у 200 тадан ортиқ ганодерма 
лусидиум турларидан фақат 
6 турини танлаб олган. Бу 
бежиз эмас чоғи, негаки, 
бу турлар инсоннинг юрак, 
жигар, мия, қора талоқ, 

буйрак, ўпка аъзоларининг 
шакл ларига жуда ўхшашли
ги — уларнинг фойдали ху
сусиятлари табиатдан ато 
қилинганини сўзсиз исбот
лайди. Аслида ҳам уларнинг 
таркибида 200 дан ортиқ 
фаол моддалар, жумладан, 
7 хил моносахарид, 18 хил 
аминокислоталар, 10 хил 
микроунсурлар ва бошқа 
фойдали моддалар борлиги 
аниқланган.

Олимларнинг фикрига 
қараганда, бу қўзиқоринлар
нинг организмга шифобахш
лиги бошқа турдаги қўзиқо
ринларда учрамас экан. Энг 
муҳими, бу маҳсулотларни 
истеъмол қилганда инсон
нинг барча аъзолари фао
лиятига ижобий таъсир кўр
сатгани ўз исботини топган. 

Энг асосийси, у иммун 
тизимни мустаҳкамлайди ва 
айни вақтда организмни тур
ли ёнилғи маҳсулотлардан 
ажралиб чиқиб, нафас йўли 
орқали танамизга кирган 
заҳарли қўрғошин моддаси, 
бактерия ва вируслар, ким-
ёвий дори воситалари қол
диқлари, хилтлар, буйрак, 
ўт пуфаги ва бўғимларда
ги тош-тузлардан, ортиқча 
ёғлардан тозалайди.

Шунингдек, у пардоз воси
таси сифатида ҳам самара
ли қўл¬ланилади. Хусусан, 
юздаги майда ажинларни 
йўқотади, терининг мунта
зам майинлигини сақ¬лайди.

Тадқиқотчилар маҳал
лий шароитда ўсган зам
буруғнинг фармакологик 
хусусиятларини ўр¬ганиш 
борасида унинг кўп миқдор
да полисахаридлар сақла
шини аниқладилар. Олим
ларнинг фикрича, улардан 
ўстириш шароитини ўзгар
тириш орқали экзо ва эн
дополисахаридларни кўп 
миқдорда ажратиб олиш 
имконияти мавжуд. Шу бо
исдан ёш олимлар ганодер
ма лусидиум замбуруғининг 
полисахаридлар синтез қи
лиш хусусиятини аниқлаш 
мақсадида, 13 хил таркиб
га эга бўлган озуқа муҳити 
манбалари мавжудлигини 
ўрганиб чиқишди. Олин
ган натижаларга кўра, энг 
мақбул озуқа муҳити бўлган 
глюкоза, лактоза ва крахмал 
сақлаган озуқа манбалари
дан фойдаланиш мақсадга 
мувофиқ экан.

Дарҳақиқат, она табиат
нинг ўзи шифокор. Бошқача 
айтганда, инсон организми
га зарур бўлган барча фак
торлар ҳам, мабодо у хаста
ликка учраса, унга даво 
бўладиган малҳамлар ҳам 
атрофимиздаги табиий 
оламда тўла-тўкис мужас
самдир. Фақат улардан оқи
лона фойдаланишга кўник
ма талаб қилинади, холос.

Қизиқар
ли 

ФАКТЛАР
Одам боласи азал-азалдан дои-

мо соғлом бўлиш ва узоқ умр кўриш-
ни орзу қилади. Шу боисдан ҳам хаёлий 

кечмишлардан кўра амалий натижаларни 
хуш кўрадиган донишманд ҳакимлар бу бора-

да жиддий изланишлар олиб боришгани сир эмас.

Юзшувутлик
Жиноят ва жазо

Бировнинг мулкини ўғирлаш хавфли қил-
миш ҳисобланади. Шу сабабли бундай қил-
мишга нисбатан қонунчиликда жиноий жа-
вобгарлик белгиланган.

Маълумотларга қараганда, 
2021 йилда юртимизда одам сав
доси қурбонлари сони 175 нафар
ни ташкил этган. Шундан 81 нафар 
хотин-қиз шаҳвоний мақсадларда 
фойдаланилган бўлса, 12 нафар 
эркак мажбурий меҳнат қурбонига 
айланган. Бу кўрсаткич 2022 йил
да 93 нафарга тенг бўлган.

Шу ўринда айтиб ўтиш керак
ки, мамлакатимизда ушбу хавфли 
жиноят турига қарши курашиш
нинг мустаҳкам ҳуқуқий асослари 
яратилган. Хусусан, “Одам савдо
сига қарши курашиш тўғрисида”ги 
қонун янги таҳрирда қабул қилин
ди. Ушбу қонун асосида бу хавф
ли жиноятга қарши қатъият билан 
кураш олиб борилмоқда. Лекин 
шунга қарамасдан қабиҳ ниятда 
ушбу тубан жиноятга қўл ураётган 
кимсалар ҳам учраб турибди. 

Фикримизни мисол орқали 
давом эттирадиган бўлсак, Са
марқанд шаҳрида яшовчи Гулни
со Ғанижонова (исм-шарифлар 
ўзгартирилган) турмушидан аж-
рашгач, моддий жиҳатдан қийна
либ қолади. Чўкаётган одам хасга 
ёпишгани каби у ҳам бу вазият
дан чиқишга чора ахтаради. Ўт
ган йилнинг охирида у қариндоши 
Моҳитоб Асадовага хорижга бо
риб ишлаб келиш ниятида экани
ни айтади. 

Бу бежизга эмас эди. Чунки ёш 
жиҳатидан тенгдош бўлган М.Аса
дованинг турмуш тарзи ҳам Г.Ғани
жонованинг яшаш муҳитидан фарқ 
қилмасди. У ҳам худди Г.Ғанижоно
ва сингари эридан ажрашган бўлиб, 
бир неча йил аввал Туркияга ишга 
бориб келган эди. Шу боис М.Аса
дова қариндошининг хорижга бо
риш режасини дарҳол қўллаб-қув

ватлаб, Туркияда таниш лари 
борлиги ва улардан ёрдам беришни 
илтимос қилишини билдиради. 

Шундан сўнг М.Асадова “Ме
тош” исмли таниш аёлга қўнғироқ 
қилиб, Г.Ғанижоновага иш топиб 
беришни сўрайди. “Метош” Г.Ға
нижоновага тўғридан-тўғри тубан 
йўл орқали пул ишлашни таклиф 
қилади. 

Аммо дабдурустдан айтилган 
бу таклифни Г.Ғанижонова рад 
этади. 

— Яқинда Туркияга кетаман, 
– дея гапида давом этади М. 
Асадова. – Агар бирга кетиб, мен 
айтган иш билан шуғулланишни 
истовчи танишларинг бўлса, ол
димга олиб кел. Хизмат ҳақингни 
бераман...

Бу гап Г.Ғанижоновага маъқул 
келади ва яқин таниши бўлган 
Фарида Худойқуловадан ахлоқ
сиз қизларни топишга ёрдам бе
ришни сўрайди. Бунинг эвазига 
мўмайгина “хизмат ҳақи” олишини 
эшитган Ф.Худойқулова тез ора
да “Марғуба”, “Шалола”, “Ирода” 
исмли қизларни М.Асадованинг 
уйига бошлаб келади. Ўз навба
тида, М.Асадова уларнинг фото
суратларини хориждаги ҳамто
воғи “Метош” га жўнатади. Қизлар 
“Метош”га маъқул келгани учун 
уларнинг ҳар бирига 300 АҚШ 
долларидан тўлашга рози бўлади. 
М.Асадова бунинг ҳисобидан Г.Ға
нижоновани ҳам моддий манфа
атдор қилишга ваъда беради.

Ушбу келишувдан сўнг М. 
Асадова “Самарқанд – Истамбул” 
йўналиши орқали Туркия давла
тига учиб кетиш учун ўзи, Ф.Ху
дойқулова, “Марғуба”, “Шалола” 
ва “Ирода”га авиачипта харид 

қилади. Аммо уларнинг парвози 
тўхтатилади. Шу йил 16 январь 
куни “Самарқанд” халқаро аэ
ропортида Самарқанд вилояти 
ички ишлар бошқармаси тезкор 
ходимлари томонидан ўтказилган 
тадбирда М.Асадова ва Г.Ғани
жонова қўлга олинади. Шундан 
сўнг уларга нисбатан жиноят иши 
қўзғатилади.

Яқинда ушбу жиноят иши суд
да кўриб чиқилди. Суд М.Асадова 
ва Г.Ғанижоновани Жиноят кодек
сининг 135-моддаси 2-қисми “б,е” 
бандларига асосан айбдор деб 
топди ва уларга муайян муддатга 
озодликдан маҳрум қилиш жазо
сини тайинлади.

Шу тариқа яна бир оғир жиноят-
нинг пайи қирқилди. Бу бошқалар 
учун ҳам сабоқ вазифасини ўта
са, ажаб эмас. Зеро, одам савдо
си энг тубан жиноят тури ҳисоб-
ланади.

Бекзод ЖУМАБОЕВ,
жиноят ишлари бўйича 

Самарқанд шаҳар суди раиси 
ўринбосари

Абдуҳамид ХУДОЙБЕРДИЕВ,
“Куч - адолатда”мухбири

ёхуд ўғирлик 
оқибати

Наманган шаҳрида 
яшовчи Сайёра Солиева 
(исм-шарифлар ўзгарти
рилган) илгари ўғирлик 
жиноятига қўлга ургани 
учун жиноий жавобгар
ликка тортилган. Суд 
унинг ёшлигини инобатга 
олиб, енгил жазо турини 
қўллаган ва унга ҳалол 
яшаш учун имкон бер
ганди. Афсуски, у бу им
кониятдан тўғри хулоса 
чиқариб олмади. Ҳаётда 
тўғри йўлни топиш, ҳалол 
меҳнат билан кун кечи
риш ўрнига яна эски “ҳу
нар”ини қумсаб қолди. У 
бу гал бир уйда яшаётган 
ҳамхоналарини тунади. 

С.Солиева ижарада 
яшайдиган уйда уй бека
сидан ташқари 2 нафар 
талаба қиз ҳам истиқомат 
қиларди. Ҳамма бир-би
рига ишонгани учун уйда 
ҳеч нарса беркитиб қў-
йил мас эди. Айни шу ҳо
лат С.Солиевага қўл ке
лади. 

У пайт пойлаб, хона
дон эгасининг 600 минг, 
яна бир ижарачи қизнинг 
1 миллион сўмлик теле
фон аппаратлари ва 700 
минг сўм пулини ўғирлаб 
кетади. Телефон аппа
ратларини бозорда но
маълум шахсларга сотиб, 
пулини ўз эҳтиёжи учун 

сарфлаб юборади. 
Жабрланувчилар ички 

ишлар идораларига му
рожаат қилгандан сўнг 
С.Солиеванинг қилми
ши фош бўлади ва унга 
нисбатан жиноят иши 
очилади.

Яқинда ушбу жиноят 
иши судда кўриб чиқил
ди. Суд етказилган зарар 
тўлиқ қоплангани, жабр
ланувчиларнинг даъвоси 
йўқлиги, С.Солиеванинг 
қилмишидан чин кўнгил
дан пушаймонлигини 
ино  батга олиб, унга жари
ма жазоси тайинланди. 

Энди С.Солиева ушбу 
инсонпарварлик ва бағ-
ри кенгликни оқларми
кан? Қилмишидан тўғри 
хулоса чиқариб, ҳаётда 
тўғри йўлни топиб олар
микан?

Албатта, буни вақт 
кўрсатади. Лекин ҳаёт 
ҳақиқати шуки, ўғрининг 
ҳеч қачон косаси оқар
майди. Зеро, бировнинг 
ҳақи ҳеч қачон ўзгага 
асло буюрмаган.

Самад ҚОДИРОВ,
жиноят ишлари бўйича 

Наманган шаҳар 
суди раиси

Интернет материаллари асосида 
Шаҳло ХУДОЙБЕРГАНОВА тайёрлади.

Қурбон ҳайити фазилатлари

АЛБЛАР ҚУВОНЧ ВА СУРУРГА                   
ТЎЛАДИГАН АЙЁМ

Ј

  (Бошланиши 1-бетда)
Айниқса, умра ва ҳаж зиё-

ратини ташкил этиш ишлари 
мукаммаллик касб этиб, умра 
квоталари умуман бекор қилин
гани, ҳаж квотаси 15 мингдан 
ошгани ҳар бир мўмин кишини 
қувонтириб, бу муборак маскан
лар томон ошиқишига сабаб 
бўлмоқда.

Мамлакатимиз раҳбари Шав
кат Мирзиёев Макка шаҳрида бў
либ турган Мусулмонлар идораси 
раиси, шайх Нуриддин Холиқна
зар ҳазратлари билан телефон 
орқали мулоқот қилиб, ҳожила
римиз ҳолидан хабар олгани, са
ломатлиги, яратилган шароитлар 
билан қизиққани муборак ҳаж 
файзи ила юрган ҳожиларни чек
сиз даражада мамнун этди.

Дарҳақиқат, дунё тарихида 
давлат раҳбарининг зиёратчи
лар ҳолидан хабар олиш учун 
шахсан Маккага қўнғироқ қили
ши ҳеч кузатилмаган ҳолатдир!

Аллоҳга шукрки, Президенти
миз ташаббус ва кўрсатмалари 
асосида ҳаж тадбирлари юқо
ри савияда, тартибли ташкил 
этилди. Тегишли вазирлик ва 
ташкилотлар ҳамда бошқа ту
зилмалар ҳамкорлигида зиёрат

чилар учун барча қулайликлар 
яратилди. 

Юртимиз тарихида илк марта 
Ўзбекистон ҳожиларига мам
лакат Президенти даражасида 
эътибор кўрсатилаётгани, буни 
ҳар бир зиёратчи юракдан ҳис 
қилиб, кўзларида ёш ила дуо
лар қилаётганини алоҳида эъ
тироф этиш зарур. 

Мана шундай шукуҳли дам
ларда Қурбон ҳайити айём
ларини кўтаринки кайфиятда 
нишонлаш учун кўрилаётган 
чора-тадбирлар халқимизнинг 
кўнглини шод, хонадонини 
файз га тўлдирмоқда. Бу бора
да Президентимизнинг “Қурбон 
ҳайитини нишонлаш тўғриси-
да”ги қарори байрамнинг янада 
шод-хуррамликда ўтишига за
мин бўлмоқда. 

Таъкидлаш жоизки, юрти
мизда ҳар бир байрамнинг ўз 
таровати, шукуҳи ва қадри бор. 
Илло, диний байрамлар – Ра
мазон ва Қурбон ҳайитининг су
рури ўзгача. Айниқса, бу қутлуғ 
саналарда халқимизга хос меҳр-
шафқат, саховат ва мурувват, 
қаноат ва шукроналик туйғулари 
янада яққолроқ намоён бўлади.

Дарҳақиқат, Ҳақ таоло Ислом 

дини ила бандаларини сийлаб, 
мукаррам этар экан, улар учун 
энг улуғ бўлган кунларни байрам 
қилиб берди. Мўътабар манба
ларда ушбу саодатли онларда 
хурсандчилик қилиш ҳақида кўп 
тавсиялар келган. Имом Абу 
Довуд ривоят қилган ҳадиси ша
рифда ҳазрати Пайғамбаримиз 
соллаллоҳу алайҳи васаллам 
“Қурбонлик кунини байрам 
қилишга амр қилиндим. Уни 
Аллоҳ бу уммат учун хос бай-
рам қилиб берди”, деганлар.

Қурбон ҳайити кунида хур-
санд чилик қилишга Парвардиго
ри оламнинг ўзи амр қилмоқда. 
Бу улуғ кунни биз умматларга 
хос байрам қилиб бергани унинг 
аҳамиятидан даракдир.

Қурбонлик қилиш Яратганнинг 
берган неъматларининг шук-
ронасини адо этиш ва нафсоний 
иллатлардан покланиш ҳамда 
банданинг Яратувчиси амрига 
итоатини намоён этади.

Аллоҳ таоло Қуръони ка
римда “Аллоҳга (қурбонлик) 
гўштлари ҳам, қонлари ҳам 
етиб бормас. Лекин у Зотга 
сизлардан тақво етар. Аллоҳ 
сизларни ҳидоят қилгани са-
бабли – У зотни улуғлашла-

рингиз учун – уларни сизлар-
га бўйсундириб қўйди. Эзгу 
иш қилувчиларга хушхабар 
беринг!” (“Ҳаж” сураси, 37-оят).

Ҳадиси шарифда Набий 
алайҳиссалом “Одамзот қур-
бонлик қилиш (наҳр) куни қон 
чиқаришдан кўра Аллоҳга 
маҳбуброқ иш қилган эмас. 
Албатта, у(ҳайвон)лар қиё-
мат куни шохлари, жунлари 
ва туёқлари билан келурлар. 
Албатта, қон ерга тушишидан 
олдин Аллоҳнинг ҳузурида-
ги маконга етур. Уни чин кўн-
гилла чиқарингиз”, деганлар 
(Имом Термизий ривоя ти).

Ҳайит байрамлари қадим
дан ўлкамизда халқимизга хос 
меҳр-мурувват ва саховат ифо
даси бўлиб келган.

Ушбу айём кунлари қилина
диган афзал амаллар ҳақида 
гап кетганда, бу кунларда энг 
улуғ ибодат, шубҳасиз, қурбон
лик қилишдир. Имом Дайламий 
ривоят қилган ҳадиси шарифда 
Расулуллоҳ соллаллоҳу алайҳи 
васаллам “Қурбонликларин-
гизни каттароқ қилинглар, 
чунки улар Сирот кўпригида 
сизларга улов бўлади”, деб 
марҳамат қилганлар.

Қурбонлик ибодат бўлиши би
лан бирга унинг ижтимоий аҳа
мияти ҳам беқиёс. Унда қилина
диган қурбонликлар жамият да 
кишилар ўртасида инсоний фа-
зи латларни ривож топишида 
хиз мат қилувчи восита ҳисобла
нади. Чунки қурбонлик гўшти ва 
таомидан эҳсон қилиш қалблар
ни юмшатиб, меҳр-муҳаббат 
ришталарини мус таҳкамлайди.

Ҳайит ўз номи билан хур
сандчиликдир. Ушбу байрамда 
ота-она ва фарзандларга совға 
улашиб, уларни қувонтириш, 
кексалар ва бетобларни зиё-
рат қилиш, уларга ҳадя бериб, 
қалбларини сурур билан тўл
дириш динимиз тарғиб қилган 
амаллардандир.

Аллоҳнинг раҳмати ёғилиб 
турган ушбу фазилатли кунлар
да, қалбимиз юмшаб, ихлоси
миз ортиб турган лаҳзаларда 
дуо қилайлик: Она-Ватанимиз 
тинч- осойишта, хонадонлари
миз фай зу баракали ва фар
зандларимиз бахту саодатли 
бўлсин!

Даврон НУРМУҲАММАД,
Ўзбекистон мусулмонлари 

идораси Матбуот хизмати 
ходими

М¤ЪЖИЗАЛАРИ
ТАБИАТ


